
					এই পাতাটির মুদ্রণ সংশোধন করা প্রয়োজন। 
Sob o বঙ্গদর্শন - [ जांचेिन
পঞ্চম সর্গে পরশুরামের আগমন । মহারাজ দশরথ তুর্নিমিত্ত ঘটিতে দেখিয়া বশিষ্ঠকে কারণ জিজ্ঞাসা করিলেন। বশিষ্ঠ বলিলেন, কোন চিন্তা নাই, যদি কোন অশিব ঘটনার সম্ভাবনা থাকে, তাহা অামি স্বস্ত্যয়নে নিবারণ করিব ।
হেনকালে রুদ্রমূৰ্ত্তি পরশুরাম দেখা দিলেন। সকলে স্তম্ভিত হইল । সকলেই বুঝিল যে এ অশিব স্বস্ত্যয়নে সারিবার নহে। ক্ষত্রিয়ললাটে না জানি কি আছে বলিয়া সকলেই প্রমাদ গণিল । ষষ্ঠ সর্গে পরশুরাম গালিগালাজ আরম্ভ করিলেন–রাজা দশরথকে, রামচন্দ্রকে, সৈন্যগণকে, প্রাণ ভরিয়া গালি দিলেন। লক্ষ্মণকে রাম জিজ্ঞাসা করিলেন, ভাই, এ কি ? লক্ষ্মণ বলিলেন, সীতার সঙ্গে উহার বিবাহের কথা ছিল, তাহাতে বঞ্চিত হওয়ায় ব্রাহ্মণ চটিয়াছে ।
সপ্তম সর্গে আবার পরশুরামের গালিগালাজ এবং আত্মশ্লাঘা । দশরথের স্তুতি, রামচন্দ্রের বিনতি—পরশুরামের কেবল কটুক্তি ।
অষ্টম সর্গে লক্ষ্মণের ক্রোধ এবং ভার্গবকে ভৎসনা । ভার্গব অপমানিত হইয়া মহাক্রোধে লক্ষ্মণের বক্ষঃস্থল লক্ষ্য কবিয়া ধনুতে শর যোজনা করিলেন । এমন সময়ে বিশ্বামিত্র আসিয়া তাহাকে অনেক বুঝাইয়া শান্ত করিলেন । তবু সম্পূর্ণ শাস্ত হইলেন না। আর সকলকে রেয়াৎ করিলেন, কিন্তু রামের সম্বন্ধে বলিলেন যে আমার এই ধনু ভঙ্গ করুক, নতুবা উহার রক্ষা নাই ।
তারপর নবম সর্গে আরও কিছু কটু কাটব্যের পর পরশুরাম স্বহস্তস্থিত দুর্জয় ধমু: বারদপে রামের হাতে দিলেন । এদিকে সীতার বড় ভয় উপস্থিত হইল – একবার ভার্গব একখানা ধনু আনিয়া দিয়াছিলেন, তাহা ভাঙ্গিয় তাহার সঙ্গে রামের বিবাহ হইয়াছে ; আবার আঙ্গ ভূার্গব সেইরূপ শরাসন আনিয়াছেন, বুঝি রামের আবার বিবাহ হয় অতএব- কতই সপত্নী মম আছে পোড়া ভালে !
সীতার এই আশঙ্কাটুকু মন্দ নন্তে । সঙ্গত হউক, অসঙ্গত হউক, ইহাতে রস আছে ।
দশম সর্গে ভার্গব-রাঘব-দ্বস্ব অবলোকন করিতে ত্রিদিব-তলে ত্ৰিদশসমূহ সভা করিয়া বসিয়াছেন। পাৰ্ব্বতী শঙ্করকে বলিলেন, রাম এবং ভার্গব উভয়েই আমার প্রিয়, অতএব এ দ্বন্দ্ব যাহাতে নিবারিত হয় তাহ কর । মহাদেব ভার্গবের নিকট পদ্মাকে পাঠাইলেন। বলিয়া পাঠাইলেন,

參 ইতিপূৰ্ব্বেই রামচন্দ্র অবলীলাক্রমে ধনুগ্রহণ করিয়াছিলেন। তারপর একটা পর চাহিয়া লইয়া ধনুতে যোজনা করিয়া বলিলেন—এই শরে আপনাকে বধ

